
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৩০ )




 পরক্ষণেই চতুর্দ্দিক হইতে সহস্র সহস্র সৈন্য সংগ্রহ হইতে লাগিল। ভদ্রবংশীয় বীর পুরুষেরা স্বেচ্ছাপূর্ব্বক সেনানীর পদ গ্রহণ করিয়া অবিলম্বে সমরক্ষেত্রে অবতরণ পূর্ব্বক তুমুল সংগ্রাম আরম্ভ করিল। ইংলণ্ড ও সার্ডিনিয়া রাজ্যের ভূপতিরা স্ব স্ব সৈন্য প্রেরণ দ্বারা সাহায্য করিতে লাগিল। রাণী মেরিয়া থেরিসা, আপন সুগভীর বুদ্ধিবলে অল্পকাল মধ্যে, রাজ্যের কয়েকটী প্রধান প্রধান স্থান হস্তগত করিলেন। এই সমরানল ক্রমাগত আট বৎসর প্রজ্জ্বলিত ছিল, পরে ১৭৪৮ খৃষ্টাব্দে সন্ধি দ্বারা নির্ব্বাণ প্রাপ্ত হইলে রাজ্ঞী পুনরায় স্বরাজ্য প্রাপ্ত হন। তিনি শত্রু সমূহ হইতে রাজ্য উদ্ধার করিয়া, যুদ্ধ কার্য্যে যাহা ক্ষতি হইয়াছিল, প্রথমেই তাহার পূরণে প্রবৃত্তা হইলেন।

 অনন্তর শিল্প ও বাণিজ্য কার্য্যের উন্নতি চেষ্টায় যত্নবতী হইয়া ট্রীষ্টী ও টীয়র্স নগরে সর্ব্বদেশীয় বণিকদিগকে বাণিজ্য করিবার অনুমতি প্রদান করিলেন। রাজধানী বিএনা নগরের আয়তন বৃদ্ধি করিয়া প্রতি পল্লিতে নানাবিধ বাণিজ্যদ্রব্যের নির্ম্মাণোপযোগী কুঠি স্থাপন করিয়া বণিক্সমূহের কার্য্যের সুবিধা করিয়া দিলেন। বিদেশীয় বণিক্ দলের সমাগমে বিএনা নগরের পথ ঘাট পরিপূর্ণ হইয়া উঠিল ও ভারতবর্ষ প্রভৃতি পূর্ব্ব রাজ্যের সহিত প্রশস্ত রূপে বাণিজ্য আরম্ভ হইল।

 রাজ্ঞী থেরিসা, কেবল বাণিজ্য বিষয়ের উন্নতি সাধন

				 এই পাতা শেষ সম্পাদিত হয়েছে ১৭:১৯টার সময়, ১৯ মার্চ ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

